
辛卯年雪

作者：韓愈　唐

本作品收錄於《昌黎先生集》

公時為河南令作。

元和六年春，寒氣不肯歸。河南二月末，雪花一尺圍。[1]崩騰相排拶，[2]龍鳳交橫飛。

波濤何飄揚，天風吹幡旗。白帝盛羽衛，鬖髿振裳衣。[3]白霓先啟塗，[4]從以萬玉妃。

[5]翕翕陵厚載，嘩嘩弄陰機。生平未曾見，何暇議是非。或云豐年祥，[6]飽食可庶幾？

善禱吾所慕，誰言寸誠微？

註釋

↑ 此即白樂天詩所謂：“元和歲在卯，六年春二月，月晦寒食天，天陰夜飛雪。”

↑ 子達切，又子末切。

↑ 髿或作{沙毛}。《選》“綠苔鬖髿乎研上”。上音參，下音沙。

↑ 《楚辭》曰：“白蜺嬰茀，胡為此堂。”蜺與霓同。

↑ 從，去聲。

↑ 《詩傳》：“豐年冬，必有積雪。”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

